КОМИ РЕСПУБЛИКАСА ЮРАЛЫСЬЛӦН
ИНДӦД
“Коми Республикаса Юралысьлысь Уджаланарт вынсьӧдӧм йылысь” Коми Республикаса Юралысьлӧн 2015 во сора тӧлысь 14 лунся               82 №-а Индӧдӧ вежсьӧмъяс пыртӧм йылысь
Шуа:
1. Пыртны “Коми Республикаса Юралысьлысь Уджаланарт вынсьӧдӧм йылысь” Коми Республикаса Юралысьлӧн 2015 во сора тӧлысь 14 лунся 82 №-а Индӧдӧ вежсьӧмъяс  содтӧд серти.
2. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь 
         
      С. Гапликов
Сыктывкар 
2019 вося кӧч тӧлысь 30 лун 
94 №
Коми Республикаса Юралысьлӧн 
2019 во кӧч тӧлысь 30 лунся 94 №-а Индӧд дорӧ
СОДТӦД
“Коми Республикаса Юралысьлысь Уджаланарт вынсьӧдӧм йылысь” Коми Республикаса Юралысьлӧн 2015 во сора тӧлысь                                      14 лунся 82 №-а Индӧдӧ пыртӧм 
ВЕЖСЬӦМЪЯС
“Коми Республикаса Юралысьлысь Уджаланарт вынсьӧдӧм йылысь” Коми Республикаса Юралысьлӧн 2015 во сора тӧлысь 14 лунся 82 №-а Индӧдын:
Коми Республикаса Юралысьлӧн Уджаланартын, мый вынсьӧдӧма Индӧдӧн (1 №-а содтӧд), (водзӧ – Уджаланарт):
Коми Республикаса Юралысьлысь тшӧктӧмъяс олӧмӧ пӧртӧм бӧрся контрольсӧ котыртӧм йылысь положениеын (Уджаланарт дорӧ 2 содтӧд):
1) содтыны татшӧм сюрӧса 21 пункт:
“21. Россия Федерацияса Президентлысь тшӧктӧмъяс олӧмӧ пӧртӧм бӧрся контрольсӧ пӧртӧны олӧмӧ Коми Республикаса Юралысьлысь тайӧ Положениелӧн 2 пунктса 1 пунктувлӧн “б” пунктулын индӧм тшӧктӧмъяс олӧмӧ пӧртӧм бӧрся контроль серти.
Россия Федерацияса Президентлысь тшӧктӧмъяс олӧмӧ пӧртӧм бӧрся контрольсӧ котыртӧмысь да Россия Федерацияса Президентӧс Рытыв-Войвыв федеральнӧй кытшын полномочнӧй петкӧдлысьлӧн аппараткӧд ӧтув уджалӧмысь кывкутӧ Коми Республикаса Юралысьӧн уполномочитӧм Коми Республикаса Веськӧдлан котырӧн Юрнуӧдысьӧс вежысь.”;
2) 10 пунктын:
а) медводдза абзацӧ содтыны “(тайӧ пунктса мӧд да коймӧд абзацъясын индӧм случайяс кындзи)” кывъяс;
б) содтыны татшӧм сюрӧса мӧд да коймӧд абзацъяс:
“Коми Республикаса Юралысь индӧ Россия Федерацияса Президентлысь тшӧктӧмсӧ олӧмӧ пӧртӧмысь кывкутысьӧс, кутшӧм серти сетӧма Коми Республикаса Юралысьлысь тайӧ Положениелӧн 2 пунктса      1 пунктувлӧн “б” пунктулын индӧм тшӧктӧмсӧ, Коми Республикаса Веськӧдлан котырӧн Юрнуӧдысьӧс вежысьяс лыдысь.
Россия Федерацияса Президентлысь тшӧктӧмсӧ олӧмӧ пӧртӧмысь кывкутысь Коми Республикаса Веськӧдлан котырӧн Юрнуӧдысьӧс вежысь ачыс кывкутӧ Россия Федерацияса Президентлысь торъя тшӧктӧмсӧ ас кадӧ да колана ногӧн олӧмӧ пӧртӧмысь, кутшӧм серти сетӧма Коми Республикаса Юралысьлысь тайӧ Положениелӧн 2 пунктса 1 пунктувлӧн “б” пунктулын индӧм тшӧктӧмсӧ.”;
3) 13 пункт гижны тадзи:
“13. Россия Федерацияса Президентлысь тшӧктӧмсӧ олӧмӧ пӧртӧм серти, кутшӧм серти сетӧма Коми Республикаса Юралысьлысь тайӧ Положениелӧн 2 пунктса 1 пунктувлӧн “б” пунктулын индӧм тшӧктӧмсӧ, сэк, кор Россия Федерацияса субъектлӧн медвылыс чина мортӧс индӧма Россия Федерацияса Президентлӧн тшӧктӧм серти кывкутысь олӧмӧ пӧртысьӧн, Коми Республикаса Веськӧдлан котырӧн юрнуӧдысьӧс вежысь, кодӧс Коми Республикаса Юралысь индіс Россия Федерацияса Президентлысь тшӧктӧмсӧ збыльмӧдӧм вӧсна кывкутысьӧн, сетӧ:
а) сэк, кор сетӧны тшӧктӧмсӧ олӧмӧ пӧртӧм йылысь шӧракостса юӧр, – Россия Федерацияса Президентлысь тшӧктӧмсӧ олӧмӧ пӧртан мунанног да шӧракостса бӧртасъяс, тырмытӧмторъяс, кутшӧмъяс эмӧсь, да колана содтӧд мероприятиеяс йылысь Коми Республикаса Юралысьлы юӧр (доклад) сы могысь, медым могмӧдны Россия Федерацияса Президентлысь тшӧктӧм олӧмӧ пӧртӧмсӧ;
б) сэк, кор сетӧны тшӧктӧмсӧ олӧмӧ пӧртӧм йылысь бӧръя юӧр, – Россия Федерацияса Президент ним вылӧ Россия Федерацияса Президентлысь тшӧктӧмсӧ олӧмӧ пӧртан бӧртасъяс йылысь докладлысь бала.”;
4) 14 пункт гижны тадзи:
“14. Россия Федерацияса Президентлысь тшӧктӧмсӧ олӧмӧ пӧртӧм серти, кутшӧм серти сетӧма Коми Республикаса Юралысьлысь тайӧ Положениелӧн 2 пунктса 1 пунктувлӧн “б” пунктулын индӧм тшӧктӧмсӧ, сэк, кор Россия Федерацияса субъектлӧн медвылыс чина мортӧс индӧма Россия Федерацияса Президентлӧн тшӧктӧм серти ӧтув олӧмӧ пӧртысьӧн, Коми Республикаса Веськӧдлан котырӧн Юрнуӧдысьӧс вежысь, кодӧс Коми Республикаса Юралысь индіс Россия Федерацияса Президентлысь тшӧктӧмсӧ олӧмӧ пӧртӧмысь кывкутысьӧн, сетӧ Россия Федерацияса Президентлӧн тшӧктӧм серти кывкутысь олӧмӧ пӧртысьлы Россия Федерацияса Президентлысь тшӧктӧмсӧ олӧмӧ пӧртӧм йылысь юӧрӧн (шӧракостса, бӧръя) письмӧлысь бала.”;
5) содтыны татшӧм сюрӧса 141, 142 пунктъяс:
“141. Россия Федерацияса Президентлысь тшӧктӧмъяс олӧмӧ пӧртан мунанног да бӧртасъяс йылысь, кутшӧмъяс серти сетӧма Коми Республикаса Юралысьлысь тайӧ Положениелӧн 2 пунктса 1 пунктувлӧн “б” пунктулын индӧм тшӧктӧмъяссӧ, Коми Республикаса Юралысьлы сетӧны:
Россия Федерацияса Президентлысь тшӧктӧмсӧ олӧмӧ пӧртан мунанног да шӧракостса бӧртасъяс, тырмытӧмторъяс, кутшӧмъяс эмӧсь, да колана содтӧд мероприятиеяс йылысь юӧрсӧ (докладсӧ) сы могысь, медым могмӧдны урчитӧм кадколастӧ сійӧс олӧмӧ пӧртӧмсӧ: быд тӧлысь – тшӧктӧмъяслы, кутшӧмъясӧс олӧмӧ пӧртан кадколастыс 3-сянь 6 тӧлысьӧдз, быд квартал – 6-сянь 12 тӧлысьӧдз кадколастъяс дырйи; во джыннас ӧтчыдысь – 1-сянь 2 воӧдз кадколастъяс дырйи; быд во – 2 восянь да дырджык кадколастъяс дырйи, а сідзжӧ “пыр”;
Россия Федерацияса Президент ним вылӧ Россия Федерацияса Президентлысь тшӧктӧмсӧ олӧмӧ пӧртан бӧртасъяс йылысь докладлысь став колана йӧзкӧд сӧгласуйтӧм баласӧ – контрольнӧй кадколастӧдз 7 уджалан лунӧдз.
142. Россия Федерацияса Президентлысь тшӧктӧмсӧ, кутшӧм серти сетӧма Коми Республикаса Юралысьлысь тайӧ Положениелӧн 2 пунктса 1 пунктувлӧн “б” пунктулын индӧм тшӧктӧмсӧ, кутшӧмӧс олӧмӧ пӧртан медводдза кадколастыс колис да кутшӧм серти воис сійӧс олӧмӧ пӧртан кадколастсӧ нюжӧдӧм йылысь юӧр, босьтӧны торъя контроль улӧ Коми Республикаса Юралысьлӧн Администрацияӧн Юрнуӧдысьӧн индӧм пӧрадокын. Такӧд ӧттшӧтш примитӧны служебнӧй прӧверка нуӧдӧм йылысь (сэк, кор сійӧс абу нуӧдӧма Россия Федерацияса Президент ним вылӧ доклад ыстігӧн), а сідзжӧ Россия Федерацияса Президентлысь тшӧктӧмсӧ меддженьыд кадколастъясӧ олӧмӧ пӧртӧм могысь мераяс планируйтӧм да збыльмӧдӧм йылысь помшуӧм.”;
6) 15 пунктын “Тайӧ Положениеса 12 – 14 пунктъясын индӧм юӧрсӧ, письмӧяслысь (докладъяслысь) балаяссӧ колӧ” кывъяс вежны “Тайӧ Положениеса 12 пунктын индӧм юӧрсӧ колӧ” кывъясӧн;
7) 192 пунктса медводдза абзацӧ “Коми Республикаса Юралысьлӧн Администрацияӧн Юрнуӧдысьӧн” кывъяс бӧрын содтыны “либӧ сыӧн уполномочитӧм мортӧн” кывъяс.
